
Håkon Kristian Tombre Tom N. Pedersen 
Lars Mundheim Britt Solheim
Yvonne Østebø

Resultat frå inspeksjonen

Denne rapporten omhandlar avvik og merknader frå inspeksjonen. Vi har motteke kommentarar til 
rapporten av 23.10.2013. Rapporten er no endra i samsvar med verksemda sine kommentarar.  

Fylkesmannen i Hordaland fant 6 avvik under inspeksjonen innan følgjande tema:

 miljømål 
 miljørisikovurderingar 
 drift og førebyggjande vedlikehald av anlegget
 krav i løyvet

Avvika og merknadene er nærare omtala frå side 4 og utover i rapporten. 

Dragseid laks AS må sende ei skriftleg stadfesting innan 15. januar 2014 på at avvika er retta. 
Oppfølginga etter inspeksjonen er nærare omtala på side to.

Sissel Storebø e.f. Britt Solheim
senioringeniør senioringeniør

Rapporten er godkjent elektronisk og har derfor inga underskrift.

Kopi til: Fusa kommune

1. Informasjon om verksemda 

Namn: Drageid Laks AS Anleggsnr: 1241.0046.01

Besøksadresse: Drageide 

Postadresse: 5640 Eikelandsosen

E-post:haakon@tombre.no og yvonne@tombre.no Telefon: 56585217

Kommune: Fusa Organisasjonsnr.: 972680958

Bransjenr. (NACE-kode): 03.222 Eigar (org.nr): 933889750

Løyve sist oppdatert: 07.04.2003 Risikoklasse: 3

2. Bakgrunnen for inspeksjonen

Inspeksjonen vart gjennomført for å kontrollere om gjeldande krav fastsett i eller i medhald av 
forureiningslova med forskrifter blir overhalde. Inspeksjonen går inn som ein del av ein lokal 
aksjon på akvakulturanlegga i Hordaland. 

Fylgjande hovudtema vart kontrollert: 

 miljømål 
 miljørisikovurderingar 
 resipientgranskingar 
 leiinga (driftsleiinga) sitt ansvar for ytre miljø 
 drift og førebyggjande vedlikehald av anlegget 
 avvikshandtering
 krav i utsleppsløyve

3. Oppfølging etter kontrollen

Verksemda plikter snarast å rette opp avvika som er omtale i denne rapporten. Fylkesmannen ser 
alvorleg på avvika og vil vurdere å gjennomføre nytt tilsyn av verksemda i første halvdel av 2014. 
Drageid Laks AS må innan 15. januar 2014 sende ei skriftlig tilbakemelding med dokumentasjon 
som viser korleis avvik er retta, gjerne med bildedokumentasjon.

Varsel om tvangsmulkt
Dersom vi ikkje får tilbakemelding med dokumentasjon på at avvika er retta innan 15. januar 2014,
vil Fylkesmannen fatte vedtak om tvangsmulkt, jf. forureiningslova § 73.

Vedtaket om tvangsmulkt må betalast dersom Fylkesmannen ikkje har fått skriftleg stadfesting på at 
avvika er retta innan fristen. 

Ei eventuell tvangsmulkt vil vere på 50 000 kroner. 

Verksemda kan kommentere dette varslet. Eventuelle kommentarar må sendast til Fylkesmannen 
innan to veker etter at denne rapporten er motteken, jf. § forvaltningslova § 16.

4. Kontrollgebyr

Verksemda skal betale gebyr for kontrollen, jf. forureiningsforskrifta § 39-6. Verksemda er i løyvet 
plassert i risikoklasse 3. Fylkesmannen varsla i e-post at Drageid Laks AS vil få eit gebyr på 11 700 
kroner for inspeksjonen. Faktura blir sendt frå Miljødirektoratet. 

5. Offentleggjering 

Denne rapporten vil vere tilgjengeleg for ålmenta via Fylkesmannen i Hordaland sin postjournal på 
www.fylkesmannen.no/hordaland jf. offentleglova. 

6. Dokumentunderlag

 forureiningslova 
 produktkontrollova
 avfallsforskrifta kapittel 11 om farleg avfall
 internkontrollforskrifta 
 utsleppsløyve til verksemda
 dokumentasjon som verksemda la fram under kontrollen

Informasjon om regelverket finn du på www.miljodirektoratet.no og www.regelhjelp.no.

Definisjonar
 Avvik: brot på krav fastsett i eller i medhald av helse-, miljø- og sikkerheitslovgjevinga 

(for eksempel brot på krav i forureiningslova, produktkontrollova og forskrifter heimla i 
desse lovene eller krav og vilkår fastsett i løyve eller dispensasjonar).

 Merknad: eit forhold som miljøvernmyndigheitene meiner det er nødvendig å påpeike for å 
ivareta helse og miljø og som ikkje er omfatta av definisjonen for avvik.

7. Avvik

Vi fann følgjande avvik under inspeksjonen: 

Avvik innanfor tema: Miljømål

Avvik frå:
 Internkontrollforskrifta § 5 pkt. 2,3,4 og 8

1a Det er ikkje sett miljømål for anlegget for kva som er akseptabel forureining av
resipienten.

1b Leiinga har ikkje evaluert om verksemda sine miljømål om ikkje å forureine 
resipienten på ein uakseptabel måte er nådd.

1c Miljømåla er ikkje gjort kjent for dei tilsette i verksemda.

Kommentarar:

Til 1a) 
Internkontrollforskrifta § 5, 2. ledd, punkt 4 gjeld krav til miljømål. 

Verksemda skal ha vurdert kva som er akseptabel forureining og påverknad av resipienten ved drift 
av anlegget. Ut frå dette skal verksemda setje miljømål som sikrar at drifta ikkje medfører unødig 
forureining av ytre miljø. Desse måla skal gjelda for anlegget/lokaliteten, og dei skal vera konkrete 
og dokumenterte slik at ein veit om måla er nådde eller ikkje. 

Avvik innanfor tema: Miljørisikovurderingar

Avvik frå:
 Internkontrollforskrifta § 5 punkt 6, 7 og 8
 Produktkontrollova § 3a

2a Det er ikkje utført miljørisikovurderingar for å førebyggje at anlegget gir uakseptabel 
forureining av resipienten.

2b Verksemda sine risikovurderingar av forureiningsfare og effektar av kjemikaliebruk i 
resipienten er ikkje konkrete, dokumenterte og / eller anleggs- / lokalitetsspesifikke. 

2c Verksemda har i si risikovurdering ikkje sett kriterium for kva som er akseptabel 
forureining frå verksemda for å sikre ein tilfredsstillande tilstand i resipienten.

2d Tilrådingar og konklusjonar i  risikovurderinga er ikkje følgt opp og lukka og/eller det 
er ikkje laga ein tidsfesta handslingsplan for oppfølginga. 

2e Verksemda si risikovurdering er ikkje oppdatert.

2f Verksemda har ikkje ein beredskapsplan som omtalar dei hendingane som er omtala i 
risikovurderinga for ytre miljø, til dømes massedød, akutte utslepp av diesel/olje og 
andre kjemikal.

2g Verksemda har ikkje ei prosedyre for sitt arbeid med risikovurderingar.

2h Verksemda manglar dokumentert rutine for substitusjon av kjemikal.

Kommentarar:
Drageid Laks AS er med i Salmon Group og har difor gått over til eit nytt internkontrollsystem med 
namn Dagen din. Verksemda er i gong med å oppdatere internkontrollen i den nye nettbaserte 
utgåva, men er ikkje heilt i mål enno. 

Til 2c)
For å kunne vurdere risikoen er det avgjerande at verksemda har sett konkrete kriterium for kva som 
er akseptabel forureining etter gjeldande regelverk, eigne miljømål og for å sikre ein god tilstand i 
resipienten. 

Til 2d)
Sjå punkt 2b) ovanfor.  Alle handlingsplanar og planar for tiltak skal ha tidsfristar og skal sei kven 
som er ansvarleg for at dei vert gjennomførde.

Når risiko er identifisert og tiltak og aktivitet er prioritert, må det utarbeidast ein forpliktande
handlingsplan. Handlingsplana skal innehalde konkrete tiltak som er spesifisert og prioritert.
Tiltak kan dreie seg om alt frå tekniske utbetringar, opplæring og øvingar, nye prosedyrar med
meir. Det må peikast ut ein ansvarleg person for gjennomføringa, og tidsfristar må fastsetjast. Det er
anbefalt først å sjå på tiltak som kan redusere sannsynlegheit, og deretter tiltak som kan redusere
konsekvensen. Vidare må oppfølginga av handlingsplanen dokumenterast. Dersom planen ikkje vert 
følgd, av di gjennomføringa av tiltaka tek lenger tid enn forventa, eller vurderingane av dei
føreslåtte tiltaka er endra, må dette visast i handlingsplana.

Til 2h)
Verksemda har fått tilsendt forslag frå forhandlar på kjemikal som kan erstattast med kjemikal med 
mindre helse- og miljøfare enn det verksemda nyttar i dag.  
Det er eit krav i produktkontrollova § 3a om substitusjonsplikt. Alternativ til miljøskadelege 
kjemikal skal veljast dersom det kan gjerast utan urimeleg ulempe eller kostnad. Dei kjemikala som 
har høgast risiko bør vurderast for substitusjon oftare enn meir miljøvennlege alternativ. Dette 
gjelder til dømes vaskekjemikal og drivstoff.

Substitusjon trinn for trinn:
1. skaff informasjon om eksisterande produkt
2. gjer ei prioritering
3. finn ut om det fins alternativ
4. kva er risiko ved alternativa?
5. samanlikne risiko
6. substituere?
7. substitusjon er ein kontinuerleg prosess

Avvik innanfor tema: Resipientgranskingar

Avvik frå:
Internkontrollforskrifta § 5 punkt 6 og 7

3a Verksemda har ikkje tilstrekkeleg kunnskap/oversikt over korleis den påverkar 
resipienten.

3b Det er ikkje utført tilfredsstillande miljøgransking som viser korleis oppdrettsanlegget 
påverkar tilstanden i resipienten.

3c Verksemda har ikkje rutine for å vurdere om motteken dokumentasjon for 
resipienttilstand held tilstrekkeleg kvalitetsnivå (kvaliteten på MOM B/C).

3d Verksemda har ingen rutine for å vurdere om det er behov for resipientgranskingar.

Avvik innanfor tema: Leiinga (driftsleiinga)sitt ansvar for ytre miljø

Avvik frå:
Internkontrollforskrifta § 5 punkt 4, 5 og 8

4a Internkontroll-/HMS-arbeidet for ytre miljø er ikkje etterspurt av leiinga.

4b Verksemda har ikkje gjort ei dokumentert vurdering  om anlegget sin påverknad  på 
resipienten er akseptabel eller ikkje. 

Avvik innanfor tema: Drift og førebyggjande vedlikehald av anlegget

Avvik frå:
 Internkontrollforskrifta § 5 punkt 6 og 7
 Avfallsforskrifta kapittel 11
 Løyve punkt 4.1 Produksjonsavfall og slam 

5a Fôringsrutinar er ikkje dokumentert i verksemda sin internkontroll. 

5b Rutine for dødfiskhandtering er ikkje dokumentert i verksemda sin internkontroll. 

5c Rutine for overvaking av botnen under merdane er ikkje dokumentert i verksemda 
sin internkontroll.

5d Rutine for kjemikal og legemidlar er ikkje dokumentert i verksemda sin 
internkontroll.

5e Verksemda sin rutine for avfallshandtering og lagring av farleg avfall er mangelfull.

5f Rutine for drift av reinseanlegg er ikkje nedfelt i verksemda sin internkontroll

5g Rutine for utsleppskontroll er ikkje nedfelt i verksemda sin internkontroll

Kommentarar:

Til 5e)
Ved tilsynet såg vi restar av avfall som var brent like over flomålet. Sprayboksar som er 
karakterisert som farleg avfall låg i restane frå bålet. Brenning av avfall er ikkje lovleg. Vi ser 
alvorleg på at det er brent farleg avfall.

Det kom fram at verksemda leverar batteri til forhandlaren av batteri. Anna farleg avfall vert levert 
til den lokale gjenvinningsstasjonen utan deklarering.

Avfallsforskrifta kapittel 11 gjeld handtering av farleg avfall. For å sikre at krava vert overhalde, 
skal verksemda ha skriftlege prosedyrar for handtering av farleg avfall og kjemikal, lagring og 
deklarering. Rutinane skal omhandle alle typar avfall som kan oppstå ved anlegget. Dei skal visa 
korleis desse skal lagrast, merkast, sikrast, deklarerast og leverast til lovleg mottak. Rutinane skal 
også sikra at farleg avfall vert levert ofte nok.

Om til dømes batteri vert levert til forhandlar av batteri, må verksemda ha kvittering for denne 
leveringa.

Farleg avfall skal leverast minimum ein gong kvart år når den totale mengda overstig 1 kilo. Ved 
innlevering eller henting av avfallet, skal verksemda fylle ut deklarasjonsskjema med rette EAL-
kodar. Kopi av skjema skal arkiverast i minst 5 år og visast fram ved tilsyn. 

For å sikre at krava vert haldne, skal verksemda ha rutinar som minst gjev opplysningar om korleis
avfallet skal lagrast og merkast, kor ofte det skal leverast og til kva for avfallsaktør. Rutinane bør 

også vise kven som er ansvarleg for at det farlege avfallet vert deklarert når det vert levert/henta. 
Det er viktig at verksemda får oversikt over kva for typar farleg avfall ho har.      

Når farleg avfall vert deklarert og levert til godkjent mottak, vert informasjon om avfallsprodusent 
og mengde/type avfall registrert i ein nasjonal database for farleg avfall, Norbas. Ved kontroll i 
databasen kan vi ikkje finne at Drageid Laks AS har levert farleg avfall. 

5h Det er ikkje dokumentert rutine/system for periodisk/førebyggjande vedlikehald av 
utsleppsrelatert utstyr.

5i Det er ikkje utført eller føreligg ikkje dokumentasjon frå tilstandskontroll og 
vedlikehald av utsleppsrelatert utstyr. Dette gjeld for følgjande utstyr: dieseltankar 
eller andre tankanlegg, inkludert slangar/røyrsystem og anna tilhøyrande utstyr.

Kommentarar:

Til 5h) 
Verksemda har to dieseltankar som er delvis nedgravne. Det vart opplyst ved tilsynet at ingen av 
desse er kontrollerte etter at dei vart plassert på staden i på 1992. Verksemda har ikkje utarbeidd 
skriftleg rutine for påfylling av diesel. Ved søl og spill under påfylling, vil dette kunne renne ned i 
grunnen.

Verksemda skal kontrollera tilstanden på utsleppsrelatert utstyr, slik at utilsikta spel kan 
førebyggjast. Rapporter frå tilstandskontrollen skal innehalde konklusjonar og tilråding om tiltak for 
utbetringar Tilrådingane skal vere følgt opp med tiltak, ansvarleg for at tiltak vert gjennomførde og 
fristar for når dei skal vera gjennomførde. Døme på utsleppsrelatert utstyr er:

 fôringsanlegg, fôrslanger
 fôrlager
 system for å avslutte fôring til rett tid, for eksempel kameraovervaking
 oppsamlingsarrangement for død fisk
 ensileringstank
 dieseltanker
 overfyllingsvern
 koplingar og røyr
 kjemikalielager og lager for farleg avfall
 mm.

8. Merknader

Vi har ikkje gitt merknader ved tilsynet.

9. Andre tilhøve

Verksemda tek prøvar med tanke på fiskevelferd, men har ikkje system for prøvetaking av 
avløpsvatnet frå klekkeriet.

10. Bilde

Brenning av avfall, inklusivt farleg avfall på Drageid Laks AS           Foto: Fylkesmannen 15.10.2013


